
Sula thosaíonn an ghníomhaíocht, déan cinnte go dtuigeann na daoine óga ar fad cad é atá le déanamh acu, agus go gcaithfidh siad cloí go díreach leis an rud a deir an cárta. Ní oibreoidh an cluiche muna bhfuil siad ag cloí leis an ról atá acu. Caithfidh siad tuiscint fosta nach bhfuil cead acu a rá leis na daoine óga cad é atá scríofa ar an chárta atá acu. Ansin, tabhair cárta ról 4 (ní bheidh ach cárta amháin sa ghrúpa) mala na milseán, agus abair le gach grúpa tosú. Thig leat bogadh idir na grúpaí agus rudaí a éascú nuair is gá. 
 
I ndiaidh thart fá 5 bhomaite (nó nuair a shíleann tú go bhfuil an gníomhaíocht déanta), abair leis na grúpaí stopadh agus cuir tús le plé ar an ghníomhaíocht. 

Ceisteanna le plé: 
· Cad é a tharla i do ghrúpa? 
· Cé acu an raibh an post is deacra acu? Cén fáth? 
· Cad é mar a mhothaigh sé leis an bhrú ón ghrúpa leis na M&Ms a ithe?  
· An raibh sé deacair smaoineamh ar fháthanna nach raibh tú ag iarraidh na milseáin a ithe? 
· An raibh sé níos deacra gan iad a ithe nuair is tusa amháin nach raibh a ag ithe? 
· Cad é mar a mhothaigh sé le brú a chur ar dhaoine eile? 
· Cad é mar a mhothaigh sé nuair a ghéill tú agus a thosaigh tú ag ithe na milseán?  
· Cén chás sa fíorshaol a léirigh an ghníomhaíocht seo? (Labhair leo faoin téarma brú piarghrúpa). 
· An dtig leat smaoineamh ar am nuair a chuir do chairde brú mar sin ortsa? 
 
Is féidir an ghníomhaíocht seo a dhéanamh le grúpa amháin os comhair gach duine eile leis na daoine eile sa tseomra mar lucht féachana. (Tá sé giota beag níos fusa an bealach seo a láimhseáil.)








DUINE AR DHUINE SEISIÚN GNÍOMHAÍOCHT 1: ÁISEANNA 


GNÍOMHAÍOCHT 1: RÓLCHÁRTAÍ 
Ról 1: 
 Tá milseáin ag duine sa chluiche, agus déanfaidh siad iarracht go n-íosfaidh tusa iad. Aontaíonn tú láithreach milseáin a ithe is cuir ar dhaoine eile iad a ithe. 
	Do ról:  Cuir ar dhaoine eile na milseáin a ithe.  

Ról 2:  
Tá milseáin ag duine éigin agus déanfaidh siad iarracht cur in a luí ortsa iad a ithe. Ná ith iad ag an tús. Tabhair fáthanna cén fáth nach bhfuil tú ag iarraidh iad. Faoi dheireadh, déan ‘huff’ beag, géill, agus glac is ith na milseáin. Ansin cuir ina luí ar dhaoine eile iad a ithe.  
	Do ról:  Cuir ar dhaoine eile na milseáin a ithe.

Ról 3:  
Tá milseáin ag duine éigin sa ghrúpa agus tá siad ag iarraidh ortsa iad a ithe. Ná ith iad, cib é rud a deir daoine eile. Muna itheann tú iad, gheobhaidh tú do mhilseáin féin i ndiaidh an cluiche. 
	Do ról:  Ná ith na milseáin. 

Ról 4:  
Tá mála milseán agat. Déan do dhícheall gach duine sa ghrúpa a chur ag ithe na milseán. Ith na milseáin go mall agus tú ag déanamh iarrachta gach duine eile a chur ag ithe.  
	Do ról:  Cuir ina luí ar gach duine na milseáin a ithe.  

